
   Тав сана, аннеçĕм

   Виталий Станьял | Юрă

   Пĕкечеллĕ сăпкара

Юрласа сиктернĕшĕн,

Пĕчĕкрен ачашласа

Юратса ӳстернĕшĕн —

Тав сана, мухтав сана,

Пул телейлĕ яланах!



Алхассан, харсăрлансан

Чарнăшăн, ятланăшăн,

Çӳреме çунат парса

Тĕнчене кăларнăшăн —

Тав сана, мухтав сана,

Пул хисеплĕ яланах.



Хĕвеле, çĕре, шыва

Пуç тайма вĕрентнĕшĕн,

Халăха та çĕршыва

Юратма пилленĕшĕн —

Тав сана, мухтав сана,

Пурăн çăлтăрпа танах.

  